Prifysgol Bangor

Ysgoloriaeth Ôl-raddedig Cyfrwng Cymraeg: Drama a Sgriptio

Ysgol Astudiaethau Creadigol a'r Cyfryngau ac Ysgol y Gymraeg, Coleg y Celfyddydau a’r Dyniaethau
Mae dwy o ysgolion Coleg y Celfyddydau a’r Dyniaethau, sef Ysgol Astudiaethau Creadigol a'r Cyfryngau ac Ysgol y Gymraeg, yn cynnig rhyngddynt Ysgoloriaeth Ôl-raddedig Cyfrwng Cymraeg mewn Drama a Sgriptio.  Fe’i noddir dan gynllun Canolfan Addysg Uwch Cyfrwng Cymraeg a bwriedir iddi gychwyn 1 Hydref 2009.  Mae nawdd ar gael am hyd at bum mlynedd, gan gynnwys tair neu bedair blynedd fel myfyriwr doethuriaethol a blwyddyn ychwanegol fel cymrawd dysgu.  .  Bydd yr ysgoloriaeth ôl-raddedig yn gofalu am gostau ffioedd tiwtora’r brifysgol (£3300 yw’r raddfa flynyddol ar gyfer Myfyrwyr Cartref/UE yn 2008-09) a grant cynhaliaeth (£12940 y flwyddyn yn 2008-09).    Gwahoddir ceisiadau gan ymgeiswyr a garai ymchwilio i un o’r meysydd hyn: sgriptio/ ysgrifennu ar gyfer cyfryngau fel y teledu, y radio, y sgrin a’r llwyfan; drama ac  astudiaethau theatr (academaidd ac ymarferol).  Mae’r opsiwn o ymchwil-drwy-ymarfer – practice-led research – hefyd yn un y gellid ei ystyried.  Fel un o amodau’r ysgoloriaeth bydd gofyn i’r deilad ymgymryd â rhywfaint o waith dysgu drwy gyfrwng y Gymraeg.  Ystyrir blwyddyn olaf yr ysgoloriaeth yn flwyddyn gymrodoriaeth pan fydd y dyletswyddau dysgu yn cynyddu.

Lleolir Ysgol Astudiaethau Creadigol a'r Cyfryngau ac Ysgol y Gymraeg o fewn Coleg y Celfyddydau a’r Dyniaethau a cheir mwy o wybodaeth ynghylch y coleg ar ei wefan: 

http://www.bangor.ac.uk/cah/index.php.cy  

Mae Ysgol Astudiaethau Creadigol a’r Cyfryngau yn gartref i dros ddeg aelod o staff academaidd amser-llawn sy’n darlithio ac yn ymchwilio i nifer o feysydd yn amrywio o Ddrama ac Astudiaethau Theatr i Newyddiaduraeth a’r Cyfryngau Newydd.  Mae Ysgol y Gymraeg yn cynnwys pum aelod o staff academaidd amser-llawn sy’n darlithio ac yn ymchwilio i feysydd yn amrywio o’r Hengerdd i Ysgrifennu Creadigol ac o Ryddiaith yr Oesoedd Canol i Lenyddiaeth Gymraeg America.  Ceir rhagor o fanylion am y ddwy ysgol ar eu gwefannau:

http://www.bangor.ac.uk/creative_industries/index.php.cy
http://www.bangor.ac.uk/ysgolygymraeg/index.php.cy

Bydd yr ymgeisydd llwyddiannus: 

· Yn meddu ar radd anrhydedd 2I uchel neu Ddosbarth Cyntaf neu gymhwyster ôl-raddedig mewn maes perthnasol.  Er mwyn bod yn gymwys ar gyfer yr ysgoloriaeth, bydd raid i’r ymgeisydd fod wedi graddio o sefydliad addysg uwch cydnabyddedig, neu’n disgwyl graddio cyn 31 Gorffennaf 2009.

· Yn gwbl rugl yn y Gymraeg, ar lafar ac yn ysgrifenedig.

· Yn profi ei fod ef neu hi yn meddu ar y dyfalbarhad i gwblhau PhD drwy ymchwil o fewn cyfnod yr ysgoloriaeth.

· Yn paratoi amlinelliad o’i syniadau ar gyfer project ymchwil arfaethedig.

· Yn ymgymryd â gwaith dysgu drwy gyfrwng y Gymraeg o fewn y ddwy ysgol o’r ail flwyddyn ymlaen.  Disgwylir i ddeiliad yr ysgoloriaeth wneud cyfraniad pwysig i ddysgu cyfrwng Cymraeg a datblygu darpariaeth newydd.

Dylai ymgeiswyr anfon llythyr cais yn cynnwys amlinelliad o’i syniadau ar gyfer project ymchwil arfaethedig (dim mwy na 1000 o eiriau), copi o’u CV cyfredol, ynghyd ag enwau dau ganolwr sy’n gyfarwydd â’u gwaith academaidd at : Yr Athro Gerwyn Wiliams, Pennaeth Ysgol y Gymraeg, Prifysgol Bangor, Bangor, Gwynedd, LL57 2DG (gerwyn@bangor.ac.uk / 01248 382241).   

Y dyddiad cau ar gyfer ceisiadau yw 3 Ebrill 2009.

Am ragor o wybodaeth, gellir cysylltu gyda Dr William R. Lewis (wes008@bangor.ac.uk / 01248 388497).
